
itoe, Tetapi Mohamed Ali ada gaga,brani serta hati tetep, maka ia tiada iboek boeat itoe perkara. Adalagi satoe perkara jang membikin hatinja Mohamed Ali tiada senang. Koetika ia terlepas dari sengsaranja di kapal ADLER dan tinggal di astananja Ali pacha,ia soeda toelis soerat ka Maagdenburg pada ia poenja orang toea, Fritz Werner. Dalem ini soerat ada diwartaken segala kainda'an dari kota Konstantinopel, djoega dikasi taoe, ia soeda ganti agama jang ada sama baeknja dengen agama Christen, lebi djaoe ia soeda dipoengoet anak oleh saorang bangsawan jang kasi pladjaran baek, soepaja diblakang hari ia bis abekerdja pada angkatan prangnja Baginda Sultan. Tapi orang toeanja soeda djadi mara, sebab si anak soeda masoek Islam. Toean Werner bales dengen membri kabar, ia tiada nanti maoe kenal anak lagi pada Julius alias Mohamed Ali, djika ini anak tiada lantas balik ka Duitschland. Mohamed Ali tiada toeroet ini prenta, maka sedari itoe waktoe boleh dianggep ia tiada mempoenjai orang toea lagi.

 Sedeng Mohamed Ali doedoek sendirian dalem roemanja imam Reschid, di mana tiada saorang mengganggoe padanja, ia lantes inget kombali pada orang toeanja jang miskin. Mohamed Ali pikir, ia tiada berboeat dosa pada orang toeanja, melaenken ia soeda toeroet niatan hatinja sendiri. Dengen begitoe ia loepa laen-laen perkara dan tinggal toendoek seperti orang mabok.

